
        	कमलादेवी संगीत महाविद्यालय

            

           
            छत्तीसगढ़ वासियों में संगीत शिक्षा के प्रति निरन्तर बढ़ती अभिरुचि को देखते हुए स्व. डाॅ. अरुण कुमार सेन ने भातखण्डे ललितकला शिक्षा समिति का गठन कर स्व. श्रीमती कमलादेवी जनस्वामी के नाम पर कमलादेवी कला मंदिर की स्थापना सन् 1950 में की । संगीत शिक्षा की स्तरीयता में प्रगति करते हुए कमलादेवी संगीत महाविद्यालय ने भारत की उल्लेखनीय संगीत संस्थाओें में अपना स्थान बनाया। गायन, वादन, नृत्य तथा ललित कलाओं की सर्वोत्त्म शिक्षा प्रदान करने के उद्देश्य से अनुप्रमाणित यह महाविद्यालय सभी आधुनिक उपकरणों एवं ग्रंथालय से सम्पन्न है।

                        स्व. डाॅ. अरुण कुमार सेन

                         
( जन्म-06.05.1928, निधन-14.12.2001 )
संस्थापक अध्यक्ष 
                        
                           बहुआयामी व्यक्तित्व के धनी, भारतीय संगीत के प्रति पूर्ण समर्पित, तपस्वी साधक एवं अंचल के उज्जवल नक्षत्र स्व. डाॅ अरुण कुमार सेन अपने अद्भुत बुद्धिमता, अथक परिश्रम, अविचल कर्तव्यनिष्ठा एवं स्वभाव मधुरता के लिए एक अनुकरणीय आदर्श थे। उनके कृतित्व की स्मृति अद्यपर्यन्त चिरस्थायी है। एक महान संगीतज्ञ, ख्यातिलब्ध शिक्षाविद, समाजसेवी, नारी शिक्षा के प्रति सदैव समर्पित तथा नाट्य, नृत्य एवं अन्य ललित कलाओं के विकास के लिए वे सदैव तत्पर रहे। ‘‘कर्म ही पूजा है’’ यह सूक्ति आजीवन उनकी युक्ति बनी रही। प्रतिकूल परिस्थितियों में भी मानसिक संतुलन न खोना, व्यवहार में सामान्यता बनाये रखना उनकी चारित्रिक विशेषता रही। भारतीय संस्कृति, कला को समृद्ध करने तथा सत्यम शिवम सुंदरम के उदात्त भावों का विन्यास करने में छत्तीसगढ़ का अवदान ऐतिहासिक और विशिष्ट ही नहीं वरन् उनके लिए मूल्यवान रहा। संगीत और साहित्य में प्रतिभा संपन्न होने के साथ ही, विभिन्न लोकविधाओं में आपकी प्रतिभा मुखर हुईं। यही सृजन आपकी अप्रतिम विद्वता, चिंतनशीलता और सौंदर्यवेदित्व की सशक्त अभिव्यंजना बनी । चंदन सा महकता आपके व्यक्तित्व की खुशबू अपने यशस्वी भाव से आपके होने का एहसास निरंतर कराता रहेगा ।

                        डाॅ. विद्यानाथ सिंह

                        प्रभारी प्राचार्य  
                        
                         सर्वांगपूर्ण जीवन के लिए संगीत की अत्यंत आवश्यकता है।
इस महत्वपूर्ण संस्कृति की संपूर्ति हेतु संप्रति यह संगीत महाविद्यालय प्रयत्नशील रहेगा। इस हेतु महाविद्यालय में कार्यरत योग्य एवं शिक्षित-शिक्षकों का भी महत्वपूर्ण योगदान है।
	मात्र 06 विद्यार्थियों से प्रारंभ इस महाविद्यालय में अब डिग्री एवं डिप्लोमा के पाठ्यक्रमों में लगभग 1000 से अधिक विद्यार्थी संगीत सीख रहे हैं, जो हर्ष का विषय है। कमलादेवी संगीत महाविद्यालय छत्तीसगढ़ राज्य की राजधानी में स्थित है, जो इंदिरा कला संगीत विश्वविद्यालयय, खैरागढ़ एवं उच्च शिक्षा विभाग छ.ग. शाासन से स्थायी रूप से संबद्ध है। इस महाविद्यालय में विद्यार्थियों के लिए ग्रंथालय व वाद्ययंत्रों की सुविधाएं उपलब्ध हैं। इस महाविद्यालय से अनेक विद्यार्थीगण शिक्षा ग्रहण कर उदीयमान कलाकार एवं शिक्षक के रूप में कार्य कर रहे हैं, इस महाविद्यालय के विद्यार्थियों ने अपनी प्रतिभा का प्रदर्शन प्रदेश ही नहीं अपितु राष्ट्रीय एवं अंतर्राष्ट्रीय मंचों पर भी किया है, जो हमारे महाविद्यालय के लिए गौरव का विषय है।
	अतः मैं उभरते हुए कलाकारों, विद्यार्थियों एवं कला प्रेमियों को गायन, वादन एवं नृत्य के विशिष्ट संगीत की शिक्षा के लिए महाविद्यालय में आमंत्रित करता हूँ।

